
Apakah Kegunaan Xycide C  

Xycide C digunakan sebagai 

pensanitasi tangan untuk kebersihan 

tangan apabila sabun dan air tidak 

tersedia.  

 

Bagaimana Xycide C berfungsi 

Gabungan Chlorhexidine Gluconate 

dan Isopropyl Alcohol membolehkan 

kesan pantas dan aktiviti 

antimikrobial terhadap pelbagai 

mikroorganisma  

Sebelum Mengambil Xycide C  

Bila tidak boleh mengambil 

Jiika anda alah kepada bahan-bahan 

lain yang terkandung dalam larutan 

ini 

 

Sebelum mula mengambil 

 Sila beritahu doktor atau ahli 

farmasi sekiranya anda 

mengambil atau menggunakan 

sebarang ubat-ubatan lain. 

 Periksa penutup samada pecah 

atau tidak. Jika pecah, jangan 

gunakan larutan ini. 

 

Jika mengambil ubat-ubat lain 

Sila beritahu doktor atau ahli farmasi 

sekiranya anda mengambil atau 

menggunakan sebarang ubat-ubatan 

lain. 

 

Cara Menggunakan Xycide C 
Berapa banyak harus digunakan 

Ratakan 3ml – 5ml (1 pam) pada 

tangan, gosok sehingga kering. 

Selepas 10 kali digunakan, adalah 

dinasihatkan untuk membasuh tangan 

dengan air dan sabun. 

 

Bila perlu digunakan 

Digunakan sebagai tambahan selepas 

membasuh tangan dan tangan tidak 

kelihatan kotor atau ketika tiada 

sabun dan air. 

 

Berapa lama perlu digunakan 

Anda perlu menggunakan Xycide C 

seperti yang diarahkan oleh doktor 

atau ahli farmasi. 

 

Jika terlupa menggunakan 

Gunakan semula seperti yang 

diperlukan. 

 

Jika mengambil berlebihan (terlebih 

dos) 

Jika anda secara tidak sengaja 

tertelan larutan ini, hubungi ahli 

farmasi atau doktor anda. 

 

Semasa Menggunakan Xycide C 

Perkara yang perlu dilakukan 

Elakkan larutan ini daripada terkena 

mata atau lapisan nipis kulit kerana ia 

boleh menyebabkan kerengsaan. 

Perkara yang tidak boleh dilakukan 

Jangan menggunakan larutan ini pada 

bahagian luka terbuka. 

 

Perkara yang perlu diberi perhatian 

Jika terdapat tanda-tanda atau 

simptom tindak balas hipersensitiviti 

yang disyaki seperti kegatalan, ruam, 

kulit kemerahan, bengkak, kesukaran 

untuk bernafas, sakit kepala yang 

ringan dan berlaku kadar degupan 

jantung yang pantas, hentikan 

penggunaan produk ini dengan 

segera. 

 

Kesan-Kesan Sampingan 

Gangguan sistem imun 

Kekerapan tidak diketahui: 

Hipersensitiviti termasuk kejutan 

anafilaksis. 

 

Xycide C mengandungi 

chlorhexidine. Maklumkan kepada 

doktor atau ahli farmasi jika anda 

alergik pada chlorhexidine.  

 

 

 

 

 

Berhenti menggunakan produk ini 

dan dapatkan bantuan perubatan 

segera jika anda mengalami ruam, 

gatal-gatal, bengkak, kesukaran 

bernafas, pening atau degupan 

jantung laju. 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers 

->Reporting Side Effects to 

Medicines (ConSERF) or Vaccines 

(AEFI)]. 

 

Cara Penyimpanan Dan Pelupusan 

Xycide C 

Penyimpanan 

 Tutup bekas dengan kemas. 

 Simpan di bawah 30 ° C. 

 Lindungi dari haba, api dan 

cahaya. 

 Jauhkan daripada kanak-kanak. 

 Jangan simpan larutan yang telah 

tamat tempoh. 

 

Pelupusan 

Dapatkan nasihat ahli farmasi anda 

tentang bagaimana untuk melupuskan 

larutan yang tidak diperlukan lagi. 

 

Maklumat Produk 

Rupa dan warna produk 

Larutan merah jambu muda, berbau 

alcohol dan lavender. 

   

Bahan-bahan kandungan 

Bahan aktif: Chlorhexidine 

Gluconate, Isopropyl Alcohol. 

Bahan tidak aktif: Glycerin, 

Carmoisine,Lavender, Fragrance dan 

Purified Water. 

 

Nombor MAL 

MALXXXXXXXXX 

 

Pengilang Dan Pemegang 

Pendaftaran Produk 

XORIX SDN BHD, 

Lot 1, 2, 3 & 4, 

Kawasan Industri Batu 7, 

23000 Dungun, 

Terengganu, MALAYSIA. 

